
Yeesu andi dow ɓurna nder ardiiɓe diina
yiɗi ceede.  Ɓura yiide Allah.  O yecci ko 
fe'i be yimɓe ɗiɗon, e no ɗum nafata ko 
goɗɗum to a maari risku ammaa
a ngala Allah.  Risku soodata
yoŋki haa Allah haa asaama.  



E woodi goɗɗo riskiijo 
mo maari limce booɗɗe 
ɗuuɗa cogguuje ɗon 
nyaama nyamndu 
booɗɗum.



Riskiiɗo on ɗon nyaama nyamndu booɗɗum.  Nyamdu 
maako fuu bana jaynande mawnde.  O maari ceede
ɗuuɗɗe, o waawaay sooduki ko o nyaamata pummaari, 
mbottaari e hiraande, ko 
boo nyanɗe caka maaji.



Woodi talakaajo, nyawɗo, garribu weelaaɗo ɗon mbaali 
dammugal saare maako.  Innde maako Li’aajaru.



Ɓanndu Li'aajaru fuu ɗum
kuduuje.  Teema o woodi nyaw, 
koo boo wayɓe maako taƴi mo e 
goɗɗum, koo boo o woggi ɓanndu
mum.  Teema o woodi kuduuje
ngam o re’i nyaamndu boɗɗum

bana koosam, haakooji
koo boo kuusel.



Suuno nyamdu 
naŋgi Li'aajaru 
masin.  O seyay 
bee ko yani 
leddi daga 
nyamndu 
riskiiɗo on.



Wakkati feere kutiiji
taarooto talakkaajo
gariibu mo ngala
walloowo on.  
Ɗi taarooto e 
ɗi numna, ɗi
taaha kuduuje
maako.  Ɗu’um 
holli bana ngala
faaliiɗo dow weelo
e hoppa Li'aajaru.



Sey nyande 
feere Li’aajaru 
waali finay.  
Talakaajo 
weelaaɗo, 
gariibujo mo 
ngala soobajo 
on acci 
duuniyaaru.  
Li’aajarru 
maayi.



Li’aajaru fuɗɗi seyyo wakkati
o maayi.  Yeesu wi’i mala’ika’en

ho’i mo ngam o ngonda bee Ibraahiima.  
Allah ɗon wallina mo ɓernde.



Riskii ɗo on boo maayi.  Ceede o maari go fuu hisnay 
yoŋki maako.  Sa’i waade ngari, wala darnoowo mo.



Riskiiɗo on boo uwaama.  Teema ummatoore mofti
masin.  Teema yimɓe manni mo dow o woodi dabare
e hebuuki jaaroogal.  Ammaa mannoore maɓɓe
man fuu wallay mo.  Riskiijo on nastinaa yiite.



Nder yiite, riskiijo on woyi, "Nyaako Ibraahiima, lelu 
Li’aajaru, o suuwa hoondu maako nder ndiyam o fewna 
ɗemngal am ngam mi ɗon yara bone nder yiite nge'e." 



"Siftor, sa’i ngonnoɗa duuniyaaru
a maari ko ngiɗɗa fuu, Li'aajaru
boo ngala koo ɗume," Ibraahiima
siftoorini riskiijo on.  "Jooni 
boo o ɗon wallina ɓernde an 
boo a ɗon njara bone.  Gaɗa 
non, e woodi ngaska lugguka
hakkunde meeɗen, ngala mo
waawataa ƴaɓɓa ɗum.  



Riskiiɗo on tori Ibraahiima wi'i mo, 
"Lelu Li'aajaru o barra deerɗiiraɓe 
am njowo, mi yiɗaa ɓe ngara ɓe 
nasta nder bone mi ngonduɗa ɗo."



Ibraahiima jaabi mo, "Deerɗiraaɓe 
maaɗa woodi wolde Allah.  To deerɗiraaɓe
maaɗa njowo ɗo’o nuɗɗinay Deftere
Seeninde, ɓe nuɗɗinta koo ɗum laati

Li'aajaru ummi
daga maayde."



Sa’i Yeesu waddi ragare haala maako
dow riskiiɗo e Li'aajaru, teema
ardiiɓe diina ƴami ko'e maɓɓe, 
"Mi woodi yiide ceede ɓura yiide
Allah naa?"  Jooni kam ɓe andi ko 
fe'ata to ɓe nuɗɗinay wolde Allah.



"Damugal Wolde Maɗa ɗon hokka jayŋgol." 
Jaabura 119:130

Tariya ha nder Wolde Allah, Deftere,

Tariya Deftere ndu ɗon wolwina amin do Allah 
amin je boɗɗo je taggi amin e je yiɗi ha en aanda Mo.

Allah aandi min ngaɗi kujeji kalluɗum, je O ewnatta hakke.  
Eltare aybe ɗum wade, ama Allah yiɗi ma be gonga e O nelli

no Ɓiɗɗo mako je gooto, Yesu, ha o maya do Gafangal e ɓe elta
Mo ngam aybe maɗa, Nden Yesu finni nder wade e dilli ha saare

ha asaman!  To a ɗon nuɗɗina Yesu e emmi mo ngam ha O 
yaffa hakkeji maɗa, O waɗan ɗum.  O waran e O wondan

be ma jonta, e a wondan be Mako ha abada. 

To a tammi ɗum gonga, Yeccu ɗo ha Allah:
Yesu am, mi ɗon nuɗɗina an woni Allah, e lati neɗɗo ngam

mayugo ngam hakkeji am, jonta A ɗon yeɗɗa fahin.  Useini nastu
ha nde jonde am e yafanam hakkeji am, ngam ha jonde am sanja

jonta, e yende feere mi wonda be ma ha abada.  Wallam ngam
heɗɗitugo Ma e yeɗɗa ngam Ma bana ɓiɗɗo Ma.  Amina.

Jaangu Deftere e ngewtu be Allah tum tum!  Yohonna 3:16

